პროგრამის მიზანია დავეხმაროთ იმ ოჯახებს, რომელთაც თავად არ შეუძლიათ დაიკმაყოფილონ მინიმალური საყოფაცხოვრებო საჭიროებები. 
2017 წლის დეკემბრის მდგომარეობით სოციალურად დაუცველი ოჯახების მონაცემთა ბაზაში რეგისტრირებულია 975236 პირი, საარსებო შემწეობას იღებს 455831 პირი, რაც რეგისტრირებულთა 46.7%, ხოლო მთლიანი მოსახლეობის 12.2%-ს შეადგენს. 

სოციალური დახმარების დანიშვნის და მართვის პროცესი
I საფეხური - მოქალაქეს განაცხადი შეაქვს სოციალური მომსახურების სააგენტოს რაიონულ განყოფილებაში ან იუსტიციის სამინისტროს საზოგადოებრივ ცენტრში. აღნიშნული განაცხადი ეგზავნება სააგენტოს ცენტრალურ ოფისს, რომელიც განაცხადის მიღებიდან 1 დღეში რაიონულ განყოფილებას უბრუნებს პასუხს: ბაზაში რეგისტრაციაზე უარის (ოჯახის რომელიმე წევრი არ არის საქართველოს მოქალაქე, არის გარდაცვლილი ან  პატიმარი, იმყოფება საზღვარგარეთ) ან თანხმობის შესახებ, თუ ოჯახმა დააკმაყოფილა ბაზაში ჩართვის კრიტერიუმები. ასეთ შემთხვევაში რაიონულ განყოფილებას ეგზავნება დამატებითი ინფორმაცია ოჯახის (წევრების) შესახებ (შემოსავალი, უძრავი და მოძრავი ქონება, ოჯახის მიერ გადახდილი კომუნალური გადასახადები).
II საფეხური  - სოციალური აგენტი ოჯახის შესახებ მოპოვებული ინფორმაციით ერთი თვის ვადაში ახორციელებს ვიზიტს ოჯახში,  ავსებინებს დეკლარაციას, ახდენს ოჯახის ინფორმირებას WorkNet-ზე დარეგისტრირების ვალდებულების შესახებ და გადასცემს საინფორმაციო ფურცელს, სადაც ასევე მოცემულია ინფორმაცია ოჯახის უფლება-მოვალეობების შესახებ.
 III საფეხური  - შევსებული დეკლარაცია ბრუნდება რაიონულ განყოფილებაში და 4 სამუშაო დღის განმავლობაში შედის ელექტრონულ ბაზაში.
IV საფეხური - ოჯახის შრომისუნარიანი წევრი[footnoteRef:1] (იმ ოჯახებში, სადაც 2 და მეტი შრომისუნარიანი წევრია) რეგისტრირდება WorkNet -ზე.  [1:  შრომისუნარიანია პირი, რომელიც არ მიეკუთვნება შემდეგ კატეგორიას: სარეცელს მიჯაჭვული/ლოგინად ჩავარდნილი, დაუხმარებლად გადაადგილება არ შეუძლია და/ან საჭიროებს მომვლელს, მკვეთრად გამოხატული შეზღუდული შესაძლებლობის მქონე პირი (I ჯგუფი), მნიშვნელოვნად გამოხატული შეზღუდული შესაძლებლობის მქონე პირი (II ჯგუფი), ფსიქო-სოციალური საჭიროების მქონე პირი, საპენსიო ასაკს მიღწეული პირი (ქალი –  60 წელი, მამაკაცი –  65 წელი.
] 

V საფეხური - მონაცემების ელექტრონულ ბაზაში განთავსების შემდეგ ცენტრალიზებულად, მაქსიმუმ 4 სამუშაო დღეში, ხდება დეკლარაციის გადამოწმება/შედარება ბაზებთან (საზღვრის კვეთა, შემოსავლები, უძრავი/მოძრავი ქონება, სამოქალაქო რეესტრი)
VI საფეხური - დეკლარაციის შევსებიდან 30-ე კალენდარულ დღეს ოჯახის დეკლარაციაში დაფიქსირებული მონაცემების და მეთოდოლოგიის საფუძველზე განისაზღვრება სარეიტინგო ქულა. 

VII საფეხური - სარეიტინგო ქულის გენერირების შემდეგ, ორი კვირის ვადაში სოციალური აგენტი მიდის ოჯახში საარსებო შემწეობის დანიშვნის მიზნით (კონტროლის დამატებითი მექანიზმი: შესაძლოა ახლად აღმოჩენილი გარემოების გამო (სხვა ოჯახის წევრი, მანქანა ან სხვა) შეჩერდეს შემწეობის დანიშვნის პროცედურა). ამასთან, საარსებო შემწეობის მიღება გამორიცხავს დევნილის შემწეობის მიღებას და ოჯახს უფლება აქვს აირჩიოს დევნილის შემწეობის ან საარსებო შემწეობის მიღება, რასაც დანიშვნის პროცედურის დროს ადასტურებს.  
2015 წლიდან შეიცვალა შეფასების მეთოდოლოგია, სარეიტინგო ქულაზე გავლენას არ ახდენს სოციალური აგენტის სუბიექტური აზრი და ხანგრძლივი მოხმარების ნივთები (ტელევიზორი, მაცივარი, გაზქურა და ა.შ). 

მთლიანი სისტემის გადასვლის უპირატესობები

სისტემის მთლიანად გადაცემა ხელს შეუწყობს მუნიციპალიტეტების როლის გაძლიერებას და დეცენტრალიზაციას სოციალური დაცვის სფეროში.   მუნიციპალიტეტები შეძლებენ:
· სრულად დაინახონ, გაანალიზონ და დროულად უპასუხონ ადგილობრივი   მოსახლეობის საჭიროებებს;
· ინფორმირებული გადაწყვეტილების საფუძველზე შეიმუშაონ ისეთი ადგილობრივი პროგრამები (ფულადი თუ მომსახურება) რომლებიც მუნიციპალიტეტში მცხოვრებ, საარსებო შემწეობის მიღმა დარჩენილ ადამიანებს დაეხმარება;
· უკეთესად აღიქვან სისტემის სპეციფიკა და აღარ დაუშვან მოქალაქეების პირად ანგარიშზე თანხების ჩარიცხვა (კასპი) ან ისეთი ქმედების განხორციელება რომელიც მოქალაქეებს დააკარგვინებს ბაზაში რეგისტრაციას და სოციალურ დახმარებას (ქუთაისი- ბინები გადასცა, პოსტ ფაქტუმ მოგვწერა არ გადაამოწმოო);
· დაინახონ ქვეყნის შიგნით მიგრაცია და  თავიდან აიცილონ დახმარების დუბლირება; 

აუცილებელია მონაცემთა ბაზის მართვა ხორციელდებოდეს ცენტრალიზებულად,  სხვადასხვა ბაზებთან  წვდომის, ინფორმაციის გადამოწმების მიზნით და კოორდინაციის გასაუმჯობესებლად.

მეთოდოლოგიის ძლიერი მხარეები 
· შინამეურნეობები რანჟირებულია, მათი კეთილდღეობის მიხედვით და დიფერენცირებულია ფულადი დახმარება; 
· სუბიექტური გადაწყვეტილებები მინიმუმამდეა დაყვანილი; 
· მონაცემთა ბაზა გამოიყენება სხვადასხვა პროგრამების  დასაგეგმად და ბენეფიციარების  შესარჩევად ადგილობრივ და ცენტრალურ დონეზე.
· ახალი მეთოდოლოგია უკეთესად ხედავს მოწყვლად ბავშვიან ოჯახებს, შესაბამისად მეტი ბავშვი გახდა სოციალური დახმარების მიმღები.

მეთოდოლოგიის სისუსტეები 
· რთულად გასაგები ფორმულა: მეთოდიკის სირთულიდან გამომდინარე მიღებული გადაწყვეტილებების აღქმა მოსახლეობის გარკვეული ნაწილისათვის ძნელია და დაინტერესებული მოქალაქეებისათვის ახსნა რთულია;
·     რადგან აღნიშნული მეთოდოლოგია სტატისტიკურ მოდელს         გამოიყენებს, იგი არ არის მოქნილი  და შესაბამისად  პროგრამაში ჩართვის და ამორიცხვის ცდომილება გააჩნია.  
სისტემის მუნიციპალიტეტებისთვის გადაცემის შემთხვევაში გასათვალისწინებელია:
1) მიგრაციის პრობლემა ბიუჯეტთან მიმართებაში (დააბიუჯეტებენ 5000 ადამიანზე და აქედან 300 წავა სხვა რეგიონში - როგორ დაითვლება გამოსაყოფი თანხა? შესაძლოა ერთ მუნიციპალიტეტს თანხა დარჩეს, მეორეს- დააკლდეს
2)  კორუფციის რისკი - კონტროლს და ზედამხედველობას მკაცრი მექნიზმების ჩამოყალიბება მუნიციპალიტეტებში;  
3) ადგილობრივ მუნიციპალიტეტებს დასჭირდება ადამიანური, ლოჯისტიკური და IT რესურსი;

